SOALAN NO. 71
PEMBERITAHUAN PERTANYAAN DEWAN NEGARA
PERTANYAAN 

:
JAWAB LISAN
DARIPADA

:
YB TUAN RAWISANDRAN A/L 
NARAYANAN 
TARIKH 


:
30 MAC 2009 (ISNIN)
SOALAN 


:

YB Tuan Rawisandran a/l Narayanan minta MENTERI PEMBANGUNAN WANITA, KELUARGA DAN MASYARAKAT menyatakan apakah kesan dengan mengenalkan Program Cari-cari yang dikenalkan oleh Kementerian sejak tahun 2008/2009
JAWAPAN

:
Tuan Yang di-Pertua,
Projek CARI merupakan salah satu program pendampingan sosial yang dilaksanakan oleh Kementerian Pembangunan Wanita, Keluarga dan Masyarakat (KPWKM) melalui Jabatan Kebajikan Masyarakat Malaysia (JKMM) bertujuan untuk mengesan kes-kes  tercicir dan terpinggir yang memerlukan bantuan. Sejak projek tersebut  dilancarkan pada 17 Julai 2008 dan sehingga 20 Mac 2009 sebanyak 128,944 kes telah berjaya dikesan. Daripada jumlah tersebut, sebanyak 54,671 kes telah diberi bantuan manakala 27,629 kes tidak diluluskan dan 46,644 kes masih dalam siasatan. Jumlah bantuan kewangan bagi kes yang telah diluluskan ini adalah sebanyak RM12.9 juta. 

Untuk makluman Yang Berhormat, bilangan kes yang dikesan oleh  JKM ini adalah tinggi berpunca daripada kenaikan kadar kelayakan Pendapatan Garis Kemiskinan (PGK) iaitu daripada RM400 kepada sebanyak RM720 di Semenanjung, RM830 di Sarawak dan RM960 di Sabah.
Bilangan kes yang berjaya dikesan di bawah Projek CARI mengikut negeri adalah seperti berikut:

	Negeri
	Bil Kes Yang dikesan

	
	

	Perlis
	1,373

	Kedah
	12,606

	Pulau Pinang
	7,920

	Perak
	14,441

	Selangor
	7,629

	Wilayah Persekutuan Kuala Lumpur
	4,835

	Negeri Sembilan
	4,437

	Melaka
	2,335

	Johor
	6,372

	Pahang
	5,464

	Terengganu
	13,036

	Kelantan
	7,840

	Sabah
	15,788

	Sarawak
	24,540

	Wilayah Persekutuan Labuan
	328

	JUMLAH
	128,944


Untuk makluman Ahli Yang Berhormat, kedudukan kes di bawah Projek CARI yang dikesan ini mengikut kaum dan jantina adalah seperti berikut:- (kecuali pecahan etnik daripada Negeri Selangor, Kedah dan Kelantan)

	ETNIK
	JUMLAH 

	Melayu
	                                44,692

	Cina
	                                17,938

	India
	                                  7,680

	Lain-lain / Pribumi
	                                30,559

	JUMLAH KESELURUHAN
	100,869


Pecahan mengikut jantina:-

	JANTINA
	JUMLAH

	Lelaki
	                                40,333

	Perempuan
	                                60,536

	JUMLAH KESELURUHAN
	100,869


Tuan Yang di-Pertua,
Selain daripada kekurangan sumber manusia, kesulitan-kesulitan yang dihadapi oleh pegawai yang menjalankan tugas mengesan dan menjalankan siasatan di bawah Projek CARI termasuklah:-

i. Borang yang dikemukakan tidak mengandungi maklumat yang lengkap seperti alamat yang terdapat di dalam borang permohonan tidak lengkap dan tepat menyebabkan Pegawai Projek CARI sukar untuk mencari rumah kes bagi menjalankan siasatan dan terpaksa membuat susulan; dan

ii. Faktor geografi seperti jarak rumah kes yang terletak jauh di pendalaman menyebabkan Pegawai Projek CARI mengambil masa yang agak lama untuk mengadakan lawatan dan menjalankan siasatan.

iii. Ramai pemohon yang tidak layak tetapi memohon dan ia menambah beban kerja pegawai untuk menyiasat kerana semua permohonan harus disiasat. 

